
 

NAXÇIVAN MUXTAR RESPUBLİKASININ 

NAZİRLƏR KABİNETİ 

QƏRAR 

 

Bakı şəhərində Naxçıvan Muxtar Respublikasının Daimi Nümayəndəliyinin 
fəaliyyətinin təkmilləşdirilməsi haqqında 

 

Naxçıvan Muxtar Respublikası Konstitusiyasının 39-cu maddəsinin I hissəsinin 
səkkizinci abzasını və “Normativ hüquqi aktlar haqqında” Naxçıvan Muxtar 
Respublikasının Qanununda dəyişiklik edilməsi barədə” Naxçıvan Muxtar 
Respublikasının 2026-cı il 14 iyul tarixli 25-VII QN nömrəli Qanununun 2-ci maddəsini 
rəhbər tutaraq Naxçıvan Muxtar Respublikasının Nazirlər Kabineti qərara alır: 

1. Naxçıvan Muxtar Respublikası Ali Məclisi sədrinin 2010-cu il 21 aprel tarixli      
198-III FR nömrəli Fərmanı ilə təsdiq edilmiş “Bakı şəhərində Naxçıvan Muxtar 
Respublikasının Daimi Nümayəndəliyi haqqında Əsasnamə”də aşağıdakı dəyişikliklər 
edilsin: 

1.1. 1-ci bəndin ikinci abzası aşağıdakı redaksiyada verilsin: 

“Bakı şəhərində Naxçıvan Muxtar Respublikasının Daimi Nümayəndəliyi (bundan 
sonra - Daimi Nümayəndəlik) Bakı şəhərində Naxçıvan Muxtar Respublikası üzrə  
yuxarı orqanların və digər dövlət qurumlarının fəaliyyətinin təşkilati məsələlərini təmin 
edən dövlət orqanıdır.”; 

1.2. 3-cü bənddən “və Naxçıvan Muxtar Respublikası Ali Məclisi Sədrinin” sözləri 
çıxarılsın; 

1.3. 4-cü bəndə “bank” sözündən əvvəl “xəzinə və” sözləri, “dövlət gerbinin” 
sözlərindən əvvəl “Azərbaycan Respublikası” sözləri və “müvafiq” sözündən əvvəl 
“kargüzarlıq xidmətinin gerbsiz möhürünə,” sözləri əlavə edilsin; 

1.4. 7.1-ci, 7.2-ci, 7.5-ci, 8.1 - 8.5-ci, 8.9-cu, 9.1-9.3-cü, 9.5-ci və 13.2-ci 
yarımbəndlər ləğv edilsin; 

1.5. aşağıdakı məzmunda 7.2-1-ci yarımbənd əlavə edilsin: 

“7.2-1. Bakı şəhərində Naxçıvan Muxtar Respublikası rəhbərliyinin və muxtar 
respublikanın aidiyyəti dövlət orqanlarının (qurumlarının) nümayəndələrinin iştirakı ilə 
keçirilən tədbirlərin təşkilati təminatını həyata keçirir;”; 

1.6. 7.3-cü yarımbəndə “əlaqələrin” sözündən əvvəl “təşkilati məsələlər üzrə” 
sözləri əlavə edilsin və həmin yarımbənddən “və genişləndirilməsində” sözləri çıxarılsın; 

1.7. 7.4-cü yarımbənddə “təsərrüfat və sosial mədəni quruculuqda” sözləri 
“sosial-iqtisadi və mədəni sahələrdə” sözləri ilə əvəz edilsin və həmin yarımbənddən 



“(sərgilər, ekspozisiyalar, mühazirələr, kinofilmlərin nümayişi, yaradıcılıq kollektivlərinin 
çıxışları)” sözləri çıxarılsın; 

1.8. aşağıdakı məzmunda 8.5-1 - 8.5-4-cü yarımbəndlər əlavə edilsin: 

“8.5-1. Naxçıvan Muxtar Respublikası rəhbərliyinin və muxtar respublikanın 
aidiyyəti dövlət orqanlarının (qurumlarının) nümayəndələrinin iştirakı ilə Bakı şəhərində 
keçirilən tədbirdən əvvəl həmin tədbirin protokol məlumatlarını əldə etmək və aidiyyəti 
üzrə təqdim etmək; 

8.5-2. Bakı şəhərinə rəsmi səfər edən Naxçıvan Muxtar Respublikası 
rəhbərliyinin və muxtar respublikanın aidiyyəti dövlət orqanlarının (qurumlarının) 
nümayəndələrinin qarşılanmasını, yerləşdirilməsini, müşayiət olunmasını və yola 
salınmasını təmin etmək; 

8.5-3. Naxçıvan Muxtar Respublikasının elmi müəssisələrinin, yaradıcılıq və digər 
ictimai təşkilatlarının nümayəndələrinin Azərbaycan Respublikasının müvafiq 
təşkilatlarının dəvəti ilə keçirilən tədbirlərdə iştirakı, həmin təşkilatlar arasında əlaqələrin 
yaradılması məqsədilə təşkilati işlərin həyata keçirilməsinə köməklik etmək; 

8.5-4. Bakı şəhərində Naxçıvan Muxtar Respublikasının sosial-iqtisadi və mədəni 
inkişafına, nailiyyətlərinə həsr olunmuş konfransların, forumların, sərgilərin, 
təqdimatların və digər kütləvi tədbirlərin təşkilində və keçirilməsində iştirak etmək;”; 

1.9. 8.7-ci və 8.8-ci yarımbəndlər aşağıdakı redaksiyada verilsin: 

“8.7. Bakı şəhərində muxtar respublika sakinlərinə və digər müraciət edən 
vətəndaşlara hüquqi, sosial və digər məsləhət xidmətlərinin göstərilməsinə, 
müraciətlərinin aidiyyəti dövlət orqanlarına (qurumlarına) çatdırılmasına köməklik 
göstərmək; 

8.8. öz səlahiyyətləri daxilində Azərbaycan Respublikasında fəaliyyət göstərən 
müvafiq beynəlxalq təşkilatların, xarici dövlətlərin müvafiq qurumlarının 
nümayəndələrinin Naxçıvan Muxtar Respublikasına səfərləri ilə bağlı təşkilati işlərin 
həyata keçirilməsinə köməklik etmək;”; 

1.10. aşağıdakı məzmunda 8.10-1 - 8.10-4-cü, 9.3-1-ci, 9.5-1-ci və 9.5-2-ci  
yarımbəndlər əlavə edilsin: 

“8.10-1. Daimi Nümayəndəliyə müraciət edən muxtar respublika sakinlərinin 
müraciətlərinin vahid elektron bazasını yaratmaq; 

8.10-2. Daimi Nümayəndəliyə ayrılan büdcə vəsaitindən təyinatı üzrə səmərəli 
istifadə olunmasını təmin etmək; 

8.10-3. dövlət sirrinin və məxfilik rejiminin qorunması üçün zəruri tədbirlər, habelə 
fəaliyyət istiqamətlərinə uyğun təhlükəsizlik tədbirləri görmək; 

8.10-4. Daimi Nümayəndəliyin fəaliyyətinin təkmilləşdirilməsi istiqamətində 
tədbirlər görmək; 

9.3-1. Bakı şəhərinə rəsmi səfər edən Naxçıvan Muxtar Respublikası 
rəhbərliyinin və muxtar respublikanın aidiyyəti dövlət orqanlarının (qurumlarının) 
nümayəndələrinin qarşılanması və yola salınması məqsədilə aidiyyəti qurumlarla 
əməkdaşlıq etmək; 

9.5-1. Bakı şəhərində Naxçıvan Muxtar Respublikasının dövlət orqanlarının 
(qurumlarının) nümayəndələrinin iştirakı ilə keçirilən tədbirlərdə fəaliyyət istiqamətlərinə 
uyğun təşkilati tədbirləri təmin etmək üçün muxtar respublikanın aidiyyəti dövlət 
qurumlarından zəruri məlumatları, səfər proqramlarını, məruzə və arayış materiallarını 
sorğu etmək və almaq; 

9.5-2. istifadəsinə verilmiş dövlət əmlakı üzərində normativ hüquqi aktlarla 
müəyyən olunmuş hüquqlardan istifadə etmək;”; 

1.11. 10-cu bənddə “Respublikası Ali Məclisinin Sədri tərəfindən” sözləri 
“Respublikasının Baş naziri tərəfindən Naxçıvan Muxtar Respublikasında Azərbaycan 



Respublikası Prezidentinin səlahiyyətli nümayəndəliyi ilə razılaşdırmaqla” sözləri ilə 
əvəz edilsin; 

1.12. 11-ci bənddə “Naxçıvan Muxtar Respublikası Ali Məclisinin Sədri 
tərəfindən” sözləri “dövlət qulluğu haqqında qanunvericiliyin tələblərinə uyğun olaraq" 
sözləri ilə əvəz edilsin; 

1.13. 12-ci bənd aşağıdakı redaksiyada verilsin: 

“12. Daimi Nümayəndəliyin strukturu və işçilərinin say həddi Naxçıvan Muxtar 
Respublikasının Nazirlər Kabineti tərəfindən Naxçıvan Muxtar Respublikasında 
Azərbaycan Respublikası Prezidentinin səlahiyyətli nümayəndəliyi ilə razılaşdırmaqla 
təsdiq edilir.”; 

1.14. 13.3-cü yarımbənddən “Naxçıvan Muxtar Respublikası Ali Məclisi ilə 
razılaşdırmaqla” sözləri çıxarılsın. 

2. “Bakı şəhərində Naxçıvan Muxtar Respublikasının Daimi Nümayəndəliyinin 
işçilərinin say həddinin müəyyən edilməsi barədə” Naxçıvan Muxtar Respublikası 
Nazirlər Kabinetinin 2026-cı il 13 yanvar tarixli 5 nömrəli Qərarının 1-ci hissəsində “20” 
rəqəmi “5” rəqəmi ilə əvəz edilsin. 

3. Bu Qərar imzalandığı gündən qüvvəyə minir. 

 

 

 

 

 Cabbar Musayev 

Naxçıvan Muxtar Respublikasının Baş naziri 

 

Naxçıvan şəhəri,    “ 8 ”       “ oktyabr ”     2026-cı il 

№     41    


